ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	18․08․2025թ.

	
	01/8-3/18042-2025

	1․ 2023թ․ նոյեմբերի 6-ին ՀՀ վարչապետի մոտ կայացած քրեական և համայնքային ոստիկանության ձևավորման մասին խորհրդակցության N Վ/178-2023 արձանագրության 3-րդ կետի 1-ին ենթակետի 1․5-րդ պարբերությունով սահմանված հանձնարարականի համաձայն՝ ձերբակալված, կալանավորված (այդ թվում՝ տնային կալանքի) և դատապարտված անձանց ուղեկցումները նախատեսվում է իրականացնել այն կառույցի կողմից, ում ենթակայության ներքո գտնվում է տվյալ անձը: 
Նշված կարգավորումը իրականացնելու համար Նախագծին կից ներկայացված հիմնավորման համաձայն ՀՀ տարածքում գործող բոլոր 10 քրեակատարողական հիմնարկներում ուղեկցումների իրականացման համար Ծառայությանը անհրաժեշտ է առնվազն 60 հատուկ նշանակության ավտոմեքենա, այդ թվում 12-ը արդեն իսկ առկա է: 2024թ. ընթացքում վերը նշված քրեակատարողական հիմնարկներից դատարաններ, վարույթային գործողությունների իրականացման վայրեր, տարբեր քաղաքացիական բժշկական կենտրոններ, կարճաժամկետ մեկնումներ, անձնագրային բաժանմունքներ, դատարանի որոշմամբ սահմանված տնային կալանքի իրականացման հասցեներ և օրենքով նախատեսված այլ վայրեր, ինչպես նաև քրեակատարողական հիմնարկների միջև՝ բոլոր ուղղություններով, փոխադրման ենթակա ազատազրկվածների քանակը կազմել է 28338 անձ, օրական միջինում՝ 112 անձ: 60 մեքենայի պարագայում օրական ստացվում է շուրջ 2 դատապարտված և կալանավորված անձի ուղեկցում: 
Բացի այդ հարկ է նշել նաև, որ Պրոբացիայի ծառայության կողմից 2026թ. բյուջետային հայտով նույն նպատակի համար ներկայացվել է 11 ավտոմեքենայի պահանջ:
Մինչդեռ 2024թ. ՀՀ ներքին գործերի նախարարության կողմից ներկայացված տեղեկատվության համաձայն ուղեկցող ստորաբաժանումներում առկա է 51 տրանսպորտային միջոց, որոնցով վերջինս իրականացնում է ձեռբակալվածների և կալանավորվածների (այդ թվում՝ տնային կալանքի տակ գտնվողներ) ուղեկցումները: Արդյունքում քրեակատարողական և պրոբացիայի ծառայություններին նոր գործառույթների փոխանցման դեպքում անհրաժեշտ է 71 (60+11) հատուկ նշանակության անտոմեքենա, այն պրագայում, որ ձեռբակալվածների ուղեկցումները իրականացվելու է ՀՀ ներքին գործերի նախարարության կողմից:
Միաժամանակ նշենք նաև, որ ՀՀ արդարադատության նախարարության կողմից 2026թ. բյուջետային հայտով Ծառայության գծով նախատեսել է լրացուցիչ 198 հաստիք՝ նշված ուղեկցումներն իրականացնելու համար (լրացուցիչ ավտոմեքենայի հայտ չի ներկայացվել): Հետևաբար  լրացուցիչ պարզաբանման կարիք ունի նոր գործառույթներով պայմանավորված դեռևս չձևավորված ստորաբաժանման դեպքում հատուկ նշանակության ավտոմեքենաների ամբողջ խմբաքանակի ձեռք բերումը 2025թ-ին: Այս կապակցությամբ առաջարկում ենք ներկայացնել ավելացվող հաստիքների և ավտոմեքենաների սպասարկման ու պահպանման ծախսերի ընդհանուր ֆինանսական գնահատականը՝ խնդիրը առավել ընդհանրական քննարկելու և վերջնական լուծում առաջարկելու համար:
Ելնելով վերոգրյալից առաջարկում ենք նաև ներկայացնել տեղեկատվություն.
· Վերջին երեք տարիների վիճակագրությունը փաստացի իրականացված ուղեկցումների վերաբերյալ՝ ըստ ուղեկցվող անձանց (դատապարտված, կալանավորված, այդ թվում՝ տնային կալանքի տակ գտնվող) քանակի, ուղեկցման նպատակների և ուղղությունների (այդ թվում՝ ըստ հեռավորության), 
· Մանրամասն հաշվարկ-հիմնավորումներ պահանջվող ավտոմեքենաների քանակի վերաբերյալ՝ տարանջատելով յուրաքանչյուր քրեակատարողական հիմնարկին հասանելիք ավտոմեքենաները և ուղեկցվող անձանց քանակը: 



2․ Հարկ է նշել, որ ՀՀ կառավարության պահուստային ֆոնդը ծանրաբեռնված է արդեն իսկ շրջանառվող որոշման նախագծերով և պահանջվող միջոցների հատկացումը պահուստային ֆոնդից խնդրահարույց է: Հաշվի առնելով ՀՀ փոխվարչապետի 03.08.2025թ. N02.1/60.2/26790-2024 հանձնարարականը՝ առաջարկում ենք խնդիրը դիտարկել համակողմանի և պահանջվող լրացուցիչ ծախսերն իրականացնել գործառույթի տեղափոխմամբ պայմանավորված ՆԳՆ-ում կրճատվող հաստիքների, ավտոմեքենաների և դրանց պահպանման ծախսերի հաշվին: 

	Ընդունվել է։
Նախագծի հիմնավորման մեջ ավելացվել է տեղեկատվություն վերջին երեք տարիներին փաստացի իրականացված ուղեկցումների վերաբերյալ՝ ըստ ուղեկցվող անձանց (դատապարտված, կալանավորված, այդ թվում՝ տնային կալանքի տակ գտնվող) քանակի, ուղեկցման նպատակների և ուղղությունների (այդ թվում՝ ըստ հեռավորության) և հաշվարկ-հիմնավորումներ պահանջվող ավտոմեքենաների քանակի վերաբերյալ՝ տարանջատելով յուրաքանչյուր քրեակատարողական հիմնարկին հասանելիք ավտոմեքենաները և ուղեկցվող անձանց քանակը: 
Ինչ վերաբերվում է Պրոբացիայի ծառայության կողմից ավտոմեքենաներ պահանջին, ապա տեղեկացնում ենք, որ ներկայացվել է ծառայությանը՝ ՀՀ պետական գույքի կառավարման կոմիտեում առկա տրանսպորտային միջոցներից  ևս 11 տրանսպորտային միջոցի տրամադրման պահանջ, որը բացառապես պայմանավորված է պրոբացիայի ծառայությանը վերապահված գործառույթների բնականոն, պատշաճ և ժամանակին իրականացումն ապահովելու համար և առնչություն չունի նախատեսվող նոր գործառույթի՝ տնային կալանքի և վարչական հսկողության տակ գտնվող շահառուների փոխադրումների գործընթացի իրականացման հետ, քանի որ այդ գործառույթի իրականացման համար 2026թ․ բյուջետային հայտով ներկայացվել է մրցութային կարգով պատվիրակման տարբերակով ուղևորափոխադրման ծառայությունների ձեռքբերման պահանջ։


























Չի ընդունվել է։
Ավտոմեքենաների ձեռքբերումը հնարավոր չէ իրականաց-նել ՆԳՆ-ում կրճատվող հաստիքների, ավտոմեքենաների և դրանց պահպանման ծախսերի հաշվին: 

	2. Ֆինանսատնտեսագիտական նախարարական կոմիտե
	15․09․2025թ.

	
	Արձ․ԿԱ/269-2025

	1․  Վ․ Հովհաննիսյանի առաջարկությամբ նախագիծը ՀՀ կառավարության նիստի օրակարգում կներառվի 2026 թվականի բյուջետային հայտերի քննարկման արդյունքներն ամփոփելուց հետո, միաժամանակ Փոխվարչապետ Մ․ Գրիգորյանի առաջարկությամբ կլրամշակվի նաև նախագծի  հիմնավորումը։ 

	Ընդունվել է։
[bookmark: _GoBack]Նախագծի նախնական տարբերակում 2025 թվականին նախատեսվում էր հատկացնել թվով 48 մեքենայի ձեռքբերման գումարը՝ 1,053,600.0 հազ. դրամ։ Սակայն կնքված պայմանագրի շրջանակներում մատակարարի հետ քննարկումների արդյունքում պարզվել է, որ  2025 թվականին  կարող է  մատակարարվել միայն 12 մեքենա, իսկ մնացած  36 մեքենաների ձեռքբերման, դրանց պահպանման և շահագործման ծախսերը ներառված են ՀՀ 2026թ. պետական բյուջեի նախագծի թիվ 6 հավելվածում՝ որպես առաջնահերթություն։ 
 



